К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Коми Республикаса Сыктывдін районлӧн да Сыктывкарлӧн 
торъя мутасъясын лэбачьяслӧн зэв патогеннӧй грипп серти 
дзескӧдан мероприятиеяс (карантин) урчитӧм йылысь
«Ветеринария йылысь» Россия Федерацияса Оланпаслӧн 3.1 да 17 статьяяс, «Пемӧсъяслӧн вуджан, сы лыдын торъя ӧпаснӧй, висьӧмъяслысь, кутшӧмъяс серти вермӧны урчитны дзескӧдан мероприятиеяс (карантин), лыддьӧг вынсьӧдӧм йылысь» Россия Федерацияса видз-му овмӧс министерстволӧн 2011 во ӧшым тӧлысь 19 лунся 476 №-а да «Ӧлӧдан, диагностика вӧчан, дзескӧдан да мукӧд мероприятие збыльмӧдан, карантин да мукӧд дзескӧдӧм, кутшӧмъясӧс веськӧдӧма сы вылӧ, медым видзчысьны лэбачьяслӧн зэв патогеннӧй грипп паськалӧмысь да бырӧдны висьманінъяссӧ, урчитан да дугӧдан ветеринарнӧй правилӧяс вынсьӧдӧм йылысь» Россия Федерацияса видз-му овмӧс министерстволӧн 2021 во рака тӧлысь 24 лунся 158 №-а тшӧктӧдъяс серти (водзӧ – Ветеринарнӧй правилӧяс), «Коми Республикаса Сыктывдін районлӧн да Сыктывкарлӧн торъя мутасын лэбачьяслӧн зэв патогеннӧй грипп серти дзескӧдан мероприятиеяс (карантин) урчитӧм йылысь» Коми Республикаса видз-му овмӧс да потребительскӧй рынок министрлӧн 2023 во йирым тӧлысь 11 лунся представление подув вылын шуа:
1. Урчитны Коми Республикаса Сыктывдін районлӧн да Сыктывкарлӧн торъя мутасъясын лэбачьяслӧн зэв патогеннӧй грипп серти дзескӧдан мероприятиеяс (карантин) 2023 вося йирым тӧлысь 11 лунсянь лэбачьяслысь зэв патогеннӧй грипп бырӧдан мероприятиеяс нуӧдны помавтӧдз период вылӧ.
2. Дзескӧдан мероприятиеяссӧ (карантинсӧ) колӧ дугӧдны Ветеринарнӧй правилӧясӧн урчитӧм мероприятиеяс нуӧдӧм бӧрын. 
3. Урчитны, мый зэв патогеннӧй гриппӧн эпизоотическӧй висьманінӧн лоӧ «Зеленечса чипан видзан фабрика» акционер котырлӧн мутас пельӧса (бергӧдчан) чутъясӧн татшӧм географическӧй координатъяса мудоръясын: 61,868884 войвыв широта 50,691176 асыввыв долгота; 61,870575 войвыв широта 50,702867 асыввыв долгота; 61,86837 войвыв широта 50,70427 асыввыв долгота; 61,86606 войвыв широта 50,692734 асыввыв долгота.
4. Урчитны ӧпаснӧй зонасӧ мутасын, мый лоӧ веськыда орччӧн эпизоотическӧй висьманінкӧд эпизоотическӧй висьманінлӧн мудоръяссянь 5 километрӧдз радиусӧн, эпизоотическӧй лоӧмторсӧ, месталысь ландшафтын да географияын аслыспӧлӧслунъяссӧ, тайӧ зонаын меститчысь олан пунктъяс, овмӧсъяс костын овмӧс, транспорт да мукӧд йитӧдсӧ тӧд вылӧ босьтӧмӧн.
5. Урчитны видзӧдан зонасӧ мутасын, мый лоӧ орччӧн ӧпаснӧй зонакӧд 10 километрӧдз радиусӧн, эпизоотическӧй лоӧмторсӧ, месталысь ландшафтын да географияын аслыспӧлӧслунъяссӧ да тайӧ зонаын меститчысь олан пунктъяс, овмӧсъяс костын овмӧс йитӧдъяссӧ тӧд вылӧ босьтӧмӧн.
6. Дугӧдны дзескӧдан мероприятиеяслӧн (карантинлӧн) вына период вылӧ:
а) эпизоотическӧй висьманінын:
висьысь лэбачьясӧс бурдӧдӧмсӧ;
бокӧвӧй йӧзӧн мутасӧ волӧмсӧ, уджалысьяс кындзи, кодъяс збыльмӧдӧны производственнӧй (технологическӧй) операцияяс, сы лыдын лэбачьясӧс видзӧм серти, канму ветеринарнӧй службаса специалистъяс да висьманін бырӧдны корӧм уджалысьяс, йӧз кындзи, кодъяс олӧны да (либӧ) недыр кад кежлӧ воисны мутасӧ, кодӧс шуӧма эпизоотическӧй висьманінӧн;
лэбачьяс, пӧжан кольк вайӧмсӧ да нуӧмсӧ;
лэбачьясӧс мӧдлаӧ вуджӧдӧмсӧ да выль пӧв группируйтӧмсӧ;
начкан прӧдуктъяс босьтӧм могысь лэбачьяс начкӧмсӧ;
лэбачьясӧс начкан прӧдуктъяс да пӧтка видзан мукӧд прӧдукция нуӧмсӧ;
став сикас пемӧслы кӧрым нуӧмсӧ, кытчӧ вермисны инмывлыны висьысь лэбачьясыс;
кувсьӧм лэбачьяслысь гӧн да пух куштӧмсӧ;
инвентар да мукӧд материально-техническӧй средство нуӧмсӧ, кутшӧмъясӧ вермисны инмывлыны висьысь лэбачьясыс;
лэбачьяссӧ лэдзавлӧмӧн видзӧмсӧ;
пӧжӧм вылӧ колькъяс пуктӧмсӧ;
транспорт средствояслысь пырӧмсӧ да петӧмсӧ (транспорт средствояс кындзи, кутшӧмъясӧн вӧдитчӧны эпизоотическӧй висьманінсӧ бырӧдӧм серти мероприятиеясын да (либӧ) йӧзлысь уджсӧ могмӧдігӧн, кодъяс олӧны да (либӧ) недыр кад кежлӧ воисны овмӧс мутасӧ);
лэбачьясӧс кыйӧмсӧ, кутшӧмъясӧс пыртӧма кыйсян-вӧралан озырлун лыдӧ, кыйсян-вӧралан озырлунлысь лыдсӧ ладмӧдӧм могысь кыйсьӧм кындзи;
б) ӧпаснӧй зонаын:
лэбачьясӧс да пӧжан кольк вайӧмсӧ да нуӧмсӧ;
лэбачьяслы кӧрым дасьтӧмсӧ да нуӧмсӧ;
лэбачьяссӧ лэдзавлӧмӧн видзӧмсӧ;
видз-му овмӧс ярмангаяс, выставкаяс, вузасьӧмъяс да мукӧд мероприятие нуӧдӧмсӧ, кутшӧмъяс йитчӧмаӧсь лэбачьясӧс да мукӧд сикас пемӧсъясӧс вуджӧдӧмкӧд, новлӧдлӧмкӧд да чукӧртӧмкӧд;
лэбачьясӧс кыйӧмсӧ, кутшӧмъясӧс пыртӧма кыйсян-вӧралан озырлун лыдӧ, кыйсян-вӧралан озырлунлысь лыдсӧ ладмӧдӧм могысь кыйсьӧм кындзи.
7. Урчитны, мый лэбачьяслӧн зэв патогеннӧй гриппӧн висьманін бырӧдӧм серти торъя мероприятиеяссӧ, кутшӧмъясӧс урчитӧма Россия Федерацияса ветеринарнӧй оланпастэчасӧн, збыльмӧдӧны Ветеринарнӧй правилӧяс серти.
8. Коми Республикаса видз-му овмӧс да потребительскӧй рынок министерстволы вынсьӧдны лэбачьяслысь зэв патогеннӧй грипп бырӧдӧм да висьӧм босьтчӧдысьлӧн паськалӧмысь видзчысьӧм серти мероприятиеяслысь план. 
9. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысь                                                                 В. Уйба
Сыктывкар
2023 вося йирым тӧлысь 11 лун

